
REPUBLIKA E KOSOVËS/ REPUBLIKA KOSOVA / REPUBLIC OF KOSOVO

KOMUNA E GJAKOVËS

OPŠTINA DJAKOVICA / MUNICIPALITY OF GJAKOVA

KUVENDI KOMUNËS GJAKOVË

Komiteti për Komunitete

01 Nr.060/01-20448/2018 

Dt.20.07.2018
P R O C E S V E R B A L

Nga mbledhja e pestë e Komitetit për Komunitete të Komunës së Gjakovës, e mbajtur me dt. 20.07.2018,  me fillim në orën 10:00, në  sallën e vogël të Kuvendit.

Mbledhjen e kryesoi: Kryesuesja e Komitetit për Komunitete znj. Elvana Qorri .
Në mbledhje marrin pjesë: znj. Elvana Qorri, z. Fadil Podrimja, znj. Ifeta Jakupi, znj. Dafina Syla, z. Bislim Hoti znj. Edi Puka Gaxha, z. Jusuf Osmani.

Munguan: z. Senad Gushani, znj. Mimoza Shala.
Të pranishëm të tjerë: znj. Pranvera Kershi përfaqësuese e ZKKK, përfaqësuesit nga OSBE-ja, të KAD-it dhe përfaqësuesit e mediave, dhe të Zyrës për Informim.

Kryesuesja: Sot e kemi mbledhjen e pestë të komitetit  për Komunitete për vitin 2018 të pranishëm në këtë mbledhje jemi shtatë anëtarë të komitetit, andaj meqenëse ekziston Kuorumi po fillojmë me mbledhjen, Ftesën me rend  dite e keni marrë me kohë, andaj a ka dikush ndonjë diskutim sa i përket rendit të ditës .
Meqenëse nuk keni diskutime e  qes në Votim  rendin e ditës  sipas ftesës që e keni marrë.
Nga anëtarët e pranishëm unanimisht u votua pro rendit të ditës. 
Për këtë mbledhje u miratua ky:
R e n d   D i t e

1.   Shqyrtimi i Procesverbalit nga mbledhje e kaluar e Komitetit për Komunitete.
2.   Raporti i Zyrës Komunale për Komunitete Kthim.
3.  Diskutim me anëtaret e KK-së mbi gjendjen aktuale të komuniteteve jo-shumicë në disa lagje të Komunës se Gjakovës.

4.   Të ndryshme.
1. Pika e Parë e Rendit të Ditës: Shqyrtimi i Procesverbalit nga mbledhja e kaluar e Komitetit për Komunitete.

Kryesuesja:  A ka dikush ndonjë vërejtje apo sugjerim sa i përket procesverbalit nga mbledhja e kaluar e Komitetit për komunitete. 
Meqenëse nuk ka diskutime e qes ne Votim procesverbalin nga mbledhja e kaluar e Komitetit për Komunitete. Kush është: për , kundër , abstenim.

Nga anëtarët e  Komitetit unanimisht u miratua Procesverbali .
2. Pika e dytë e rendit të ditës: Raporti i Zyrës Komunale për Komunitete dhe Kthim. 

Kryesuesja: Për këtë pikë e kemi paraparë Raportin e Zyrës Komunale për Komunitete dhe Kthim znj. Pranvera Kershi mund të na tregon lidhur raportet dhe informatat e zyrës.
znj.Pranvera Kerrshi: Zyra jonë ka vazhduar me punën e përditshme nuk kemi diçka të veçante, mirëpo kryesisht edhe këtë muaj jemi marrë me shumë me të riatdhesuarit si dhe disa familja qe ua paguajmë qiratë e banesave.

z. Bislim Hoti: E kam një pyetje lidhur me familjet qe jetojnë në Malin e Zi pasi qe kanë mbetur edhe 8-të familja qe nga koha e luftës, a mund të na tregoni lidhje me ato familje pasi qe është bërë një kohë e gjatë dhe nuk jemi informuar a kanë gjetur vendbanimin në Malë të Zi, apo nuk mund të kthehen.
znj. Pranvera Kerrshi: Ne e kemi pasur një takim me UNCHR dhe e kemi diskutuar për gjendjen e disa familjeve dhe jemi duke i verifikuar në kadastër për pronat e tyre, po ashtu Ministrisë ia kemi dërguar listën, pasi qe ata i kanë projektet për ndërtimin e shtëpive të tyre, mirëpo Gjakova nuk është e përfshirë në këtë projekt, pra ne jemi duke pritur prej Ministrisë të Kthimit dhe Komuniteteve pasi qe ne si Komunë nuk kemi kapacitet dhe nuk kemi fonde me iu ndërtua shtëpi.
znj. Ifeta Jakupi: Unë mendoj se më këtë qeshtje duhet të merret UNCHR, sepse ata me sa jemi në dijeni iu kanë ndërtuar shtëpitë dhe mendoj se e dinë se si është situata.
Kryesuesja: Atëherë pasi qe nuk ka diskutime tjera për këtë pikë, kalojmë tek pika e tretë.
3. Pika e tretë e rendit te ditës: Diskutim me anëtaret e KK-së mbi gjendjen aktuale të komuniteteve jo-shumicë në disa lagje të Komunës se Gjakovës.
Kryesuesja: Për këtë pikë të rendit të ditës ne kemi dalë edhe në teren i kemi bërë disa vizita në lagje të ndryshme dhe gjendja ishte e njëjtë si çdo vitë si në: ujësjellës, kanalizim, mbeturina, rrymë, varfëri etj, pra situata përgjithësisht është e njëjtë.

z. Jusuf Osmani: Sa i përket ujit mendoj se është një problem i zgjidhur, ndërsa për mbeturina Qabrati i mbledh javë për javë në çdo lagje, por në shumicën e rasteve vet banoret nuk pranojnë qe me ju dërgua kontejnerë, sepse shumica jetojnë prej atyre mbeturinave dhe është në pyetje më shumë vetëdijesimi i tyre.
znj. Edi Puka: Dëshiroj të ceki se edhe pse është përfolur se inspektorat po dalin në teren dhe kamerat janë të instaluara nëpër qytet prapë në lagjen time “Orize” po vijnë kompanitë, shitoret, etj. me kombi dhe po hedhin mbeturina.
Kryesuesja: Unë kam një informatë se banoret e lagjes Ali Ibra nuk po pranojnë të paguajnë qabratin pasi qe ata po ua hedhin ato mbeturina menjëherë aty prap në lagje mbrapa.
znj. Dafina Syla: Desha të ndërlidhem pikërisht këtu pasi qe duhet ta dimë se aty në lagje ku po hedhen mbeturinat qe e ceket ju, a është deponi e qabratit apo është ilegale qe të hedhen mbeturinat aty, sepse nëse është deponi e qabratit është e rregulluar me ligj, dhe nëse dëshirojmë me ndryshua duhet të bisedojmë me drejtorin e Qabratit ose të dalim me rakomandim.
Kryesuesja: Unë mendoj se duhet të dalim me një rekomandim dhe ta lëvizim nga aty atë deponi pasi qe çdo të dytin person qe e kemi takuar në atë lagje është i sëmur.

z. Bislim Hoti: Unë mendoj se ftesa për të dalur në teren është bërë me vonës, sepse neve na duhet kohë dhe duhet të informohemi me parë sepse të gjithë kemi obligime dhe ju qe keni dalur në teren është dashur të na sjelleni një raport dhe atë raport ta shqyrtojmë këtu ne komision dhe ta caktojmë se cilën drejtori ta ftojmë për mbledhjen e radhës.

Përfaqësuesi i shoqërisë civile KK: Unë mendoj se bashkëpunimi i mirë në mes të Komunitetit dhe organizatave të shoqërisë civile duhet të jetë me i frytshëm, pasi që deri me tani ka pasur ngecje qe të bashkëpunoj me ne si shoqëri civile, e them këtë sepse javën e kaluar ka qenë një kampanjë dhe asnjë anëtarë i komitetit për komunitete nuk është bashkangjitur me neve qe të informoheni për regjistrimin e komunitetit ne klasën e parë dhe parashkollor, po ashtu jeni ne dijeni se fatkeqësisht komuniteti jo shumicë, nuk ka asamblistë qe ti përfaqësoj ata ne kuvend, sepse po të ishte ashtu do të kishim mundësi me të mira qe të ngrisim zërin, por pasi qe atë mundësi nuk e kemi atëherë e gjithë shoqëria civile sytë i kanë kah ju si Komision i Komitetit për Komunitete, pra e kisha ri përsëritë qe të bashkëpunoni me shoqërinë civile pra të kemi bashkëpunim me rrotacion, pasi qe ndryshe komunikoni ju qe jeni brenda institucionit me Drejtori e ndryshe jemi ne si shoqëri civile, pra ju sugjeroi qe mos të na neglizhoni si partnerë por të na shfrytëzoni sa ma shumë sepse mund të ju ndihmojmë shumë me kapacitetin qe e kemi.
Kryesuesja: Atëherë do ta kemi parasysh këtë iniciativë të juaj për bashkëpunim, por dua të ceki se ne shumicën e rasteve për daljen ne teren po ngecim pasi qe po kemi probleme me udhëtim dhe me vetura sepse janë të zëna shumicën e rasteve, ndërsa për muajt në vijim besoj se do të bëjmë zgjidhje më shpejt. 

Dafina Syla: Unë kam një pyetje lidhur me atë regjistrimin e nxënësve dhe kampanjën qe e përmendët nuk kam qenë e informuar, ku jeni drejtuar ju sepse nuk me ka ardhur asnjë email apo ftesë për këtë dhe nëse dëshironi qe të merreni si iniciativë për këto aktivitete atëherë merreni emailin e të gjithë anëtareve të komisionit dhe na dërgoni aktivitetet e juaja dhe ne mundë të ju bashkangjitemi.
Përfaqësuesi i shoqërisë civile KK: Mbledhjen e kaluar e kemi pasur këtë diskutim dhe ne të gjitha kërkesat i bëjmë tek kryesuesja dhe ju duhet të informoheni nga kryesuesja sepse z. Senadi Gushani iu ka informuar në mbledhje dhe ua ka dërguar në viber por askush nuk ka marrë pjesë.
z. Jusuf Osmani: Nëse mendoni qe me marrë një iniciativë për një aktivitet dhe brenda ditës apo javës me i njoftu anëtaret mendoj se është vonë, e ceki edhe Dafina, me mirë është përmes emailit dhe e shohim të gjithë ne, sepse të gjithë këtu jemi të hapur për bashkëpunim.

Kryesuesja: Pasi qe jemi në këtë pikë të rendit të ditës, dëshiroj të theksoj se deponitë e mbeturinave në lagjen Ai Ibra janë rrezik i madh për banoret qe jetojnë në atë lagje, sepse ka shumë gra dhe fëmijë qe po vdesin nga sëmundje të ndryshme për shkak të mbeturinave, pra ne si komision duhet të dalim me një rekomandim apo të bëjmë zgjidhje ti lëvizim deponitë nga aty.
z. Jusuf Osmani: Është përfolur edhe ne Kuvend qe do të bëhet një deponi për mbetje inerte, por nuk e di datën saktë kur, andaj mos të ngutemi me Rekomandim sepse kjo deponi është legale, ka pasur shumë diskutime rreth kësaj deponie, dhe mendoj se duhet të kemi njohuri dhe të marrim një informacion nga Qabrati.

znj. Pranvera Kerrshi: Ne edhe kur kemi dalur në teren në lagjen Ali Ibra, shumicën e rasteve kemi hasur në probleme me familje, pasi qe vet ata nuk dëshirojnë qe ti heqin mbeturinat prej aty sepse ata na thoin se jetojnë prej atyre mbeturinave dhe shumica e tyre i kishin në oborr dhe është pronë e tyre nuk mundem me ndërhy aty.
Kryesuesja: Po është e vërtetë, por duke marrë parasysh vetëdijesimin e tyre, ne nuk duhet ti lejojmë sepse i pengon banorët e tjerë në lagje.

znj. Ifeta Jakupi: Ky problem është qe 15 vite duke e përcjell atë lagje, dhe mendoj se vetëdijesimi i njerëzve është në pyetje, sepse ata vet nuk dëshirojnë të i largojnë mbeturinat prej aty.

Kryesuesja: Mirë atëherë a pajtoheni qe ne si Komision i Komitetit për Komunitete të nxjerrim një rekomandim për Drejtorin e Drejtorisë së Shërbimeve Publike z. Shkumbin Kastrati, lidhur me deponitë e mbeturinave në lagjen Ali Ibra.
Komiteti për komunitete në mënyrë unanime e miratoj këtë:

                                                                       REKOMANDIM 
Komiteti për Komunitete i Komunës së Gjakovës rekomandon Drejtorinë e Shërbimeve Publike z. Shkumbin Kastrati, që urgjentisht të shqyrtoj deponitë e mbeturinave në lagjen Ali Ibra.
Kryesuesja: Pasi qe nuk kemi pika tjera mundë të kalojmë në të ndryshme e hapë diskutimin.
znj. Edi Puka: Dëshiroj të ceki se një motër e nxënëses sime, emri i se cilës nuk me kujtohet tani, është një nxënëse e shkëlqyer e ka përfunduar shkollën e mesme të Mjekësisë dhe tani dëshiron të vazhdoj fakultetin në infermieri, duke marrë parasysh numrin e vogël të femrave të komunitetit jo-shumicë qe dëshirojnë të vazhdojnë me tutje shkollën, qka kishim mundur me i ndihmua ne, a ka ndonjë lehtësim për të dhe ku të drejtohet ajo.
znj. Pranvera Kerrshi: Po ekziston një kuotë lehtësimi, por ajo mund të paraqitet në zyrën tonë për komunitete dhe kthim dhe mundë ta informojmë.

Kryesuesja: Atëherë meqenëse nuk ka diskutime tjera e shpalli të mbyllur këtë mbledhje.
Mbledhja përfundojë në ora 11:00
 Procesmbajtës                                                                                      Kryesuesja e Komitetit 
________________                                                                               _____________________

 Burim Frrokaj                                                                                         znj. Elvana Qorri 

